
  
  

‘एनआरआई क्लब-21’ के निर्माण कार्य हेतु लगभग 30 करोड़ रुपए की प्रशासनिक,
वित्तीय तथा तकनीकी स्वीकृति जारी

चर्चा में क्यों?
13 अप्रैल, 2023 को राजस्थान आवासन आयुक्त और ‘एनआरआई क्लब- 21’ के अध्यक्ष पवन अरोड़ा ने जयपुर में ‘एनआरआई क्लब- 21’ को क्रियाशील
करने के लिये गठित कार्यकारी समिति की बैठक में बताया कि प्रदेश के प्रतिष्ठित ‘एनआरआई क्लब- 21’ के निर्माण हेतु लगभग 30 करोड़ रुपए की
प्रशासनिक, वित्तीय तथा तकनीकी स्वीकृति जारी कर दी गई है।

प्रमुख बिंदु  
उल्लेखनीय है कि ‘एनआरआई क्लब- 21’ की मेंबरशिप के लिये लगभग 700 लोगों ने आवेदन किया था, जिससे मंडल को लगभग 25 करोड़ रुपए का
राजस्व प्राप्त हुआ है।
क्लब को क्रियाशील करने, आवश्यक निर्माण एवं विकास कार्य सहित अन्य सुविधाओं को विकसित एवं सुसज्जित करने के लिये मंडल स्तर पर
प्रशासनिक एवं वित्तीय स्वीकृति जारी कर दी गई है तथा आगामी दिनों में इसका तेजी से निर्माण और सुसज्जा का कार्य प्रारंभ किया जाएगा।
‘एनआरआई क्लब- 21’ जयपुर ही नहीं प्रदेश का अनूठा और अत्याधुनिक सुविधाओं से युत्त क्लब होगा जहाँ सदस्यों को गुणवत्ता युक्त समय
व्यतीत करने का मौका मिलेगा। अंतर्राष्ट्रीय मापदंडों के आधार पर विकसित होने वाले इस क्लब हाउस में 25 कमरे बनाए जाएंगे, जहाँ बार, ऑल वेदर
स्विमिंग पूल के साथ अन्य सुविधाएँ विकसित की जाएंगी।
निजी सहभागिता के आधार पर ही यहाँ साजसज्जा, फर्नीचर्स सहित जरूरी सुविधाएँ विकसित की जाएंगी।

